
Каналан Сӧветӧн                                        2022 вося урасьӧм тӧлысь 17 лунӧ
1 статья. Пыртны «Коми Республикаын шоныдӧн, ваӧн могмӧдан, ва нуӧдан да чорыд коммунальнӧй шыбласъясӧн вӧдитчан юкӧнын кокньӧдӧм тарифъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2018, 16 №, 273 ст.; 2019, 7 №, 88 ст.; 18 №, 261 ст.; 19 №, 283 ст.; 2020, 10 №, 148 ст.; 22 №, 365 ст.; 2021, 6 №, 106 ст.; 20 №, 368 ст.) татшӧм вежсьӧмъяс: 
1. Нимын «ва нуӧдан» кывъяс бӧрын содтыны «, электроэнергетика» кыв.
2. Водзкывсӧ гижны тадзи:
«Тайӧ Оланпасыс «Шоныдӧн могмӧдӧм йылысь», «Ваӧн могмӧдӧм да ва нуӧдӧм йылысь», «Электроэнергетика йылысь», «Производство да потребление шыбласъяс йылысь» федеральнӧй оланпасъяс серти урчитӧ кокньӧдӧм тарифъяс Коми Республикаын шоныдӧн, ваӧн могмӧдан, ва нуӧдан, электроэнергетика да чорыд коммунальнӧй шыбласъясӧн вӧдитчан юкӧнын. Тайӧ Оланпасын вӧдитчан кыввежӧртасъясӧн да терминъясӧн вӧдитчӧны индӧм федеральнӧй оланпасъясын урчитӧм вежӧртасъясын.».
3. Содтыны татшӧм сюрӧса 125 статья:
«125 статья
1. Урчитны, мый электричество энергия вылӧ кокньӧдӧм тариф вылӧ инӧдыс эм олысьяслӧн да накӧд ӧткодялӧм категорияа вӧдитчысьяслӧн, кодъясӧс индӧма тайӧ Оланпаслӧн 13 статьяын, кодъяс вӧдитчӧны электричество энергияӧн «Изьва» муниципальнӧй районлӧн муниципальнӧй юкӧнса Кыдзкар, Кипиев, Няшабӧж сиктъяслӧн, Пиль Егор, Чаркабӧж, Черноборскӧй, Чика грездъяслӧн, «Чилимдін» муниципальнӧй районлӧн муниципальнӧй юкӧнса Медвежка, Новый Бор, Харъяга сикт кодь посёлокъяслӧн, Йӧрмидз, Окунев Нос, Бугаев сиктъяслӧн, Вылыс Бугаев, Крестовка, Лёждуг грездъяслӧн, «Мылдін» муниципальнӧй районлӧн муниципальнӧй юкӧнса Тимушбор сикт кодь посёлоклӧн, Куръя, Уньядін сиктъяслӧн, Волосница, Пачгин, Скаляп грездъяслӧн, «Усинск» кар кытшлӧн муниципальнӧй юкӧнса Васькин грездлӧн, «Инта» кар кытшлӧн муниципальнӧй юкӧнса Кӧтшмӧс сикт кодь посёлоклӧн, Адзвавом, Петрунь сиктъяслӧн, Роговӧй, Ягъёль грездъяслӧн, «Кулӧмдін» муниципальнӧй районлӧн муниципальнӧй юкӧнса Дзоль сиктлӧн, Габов, Канава грездъяслӧн, «Княжпогост» муниципальнӧй районлӧн муниципальнӧй юкӧнса Мещура, Сьӧдъюдор сикт кодь посёлокъяслӧн, «Удора» муниципальнӧй районлӧн муниципальнӧй юкӧнса Путшкымдін, Важгорт, Ёвкӧдж сиктъяслӧн, Выльгорт, Копты, Кӧдж, Пони Путшкымдін, Мукты грездъяслӧн, «Воркута» кар кытшлӧн муниципальнӧй юкӧнса Сивӧй Маска сикт кодь посёлоклӧн мутасъясын, кутшӧмъяс технология боксянь абу йитчӧмаӧсь Россияса ӧтувъя энергетическӧй системакӧд да технология боксянь торйӧдчӧмаӧсь электроэнергетическӧй мутас системаяскӧд, - овмӧс нуӧдан да бытӧвӧй могъяс вылӧ да кодъяс оз вӧдитчыны сыӧн коммерческӧй (уджсикас серти) уджын.
Тайӧ юкӧнын индӧм вӧдитчысьяс серти кокньӧдъяс сетӧм вылӧ подулӧн лоӧ электричество энергия вылӧ уполномочитӧм органӧн урчитӧм экономика боксянь подулалӧм тарифъяслӧн вевтыртӧм:
волӧн, кор колӧ вӧдитчыны электричество энергия вылӧ кокньӧдӧм тарифъясӧн, тӧвшӧр тӧлысь 1 лунсянь тарифъяс серти, кутшӧмъясӧн вӧдитчӧны электричество энергия вылӧ кокньӧдӧм тарифъясӧн вӧдитчан во водзын мунысь волӧн ӧшым тӧлысь 31 лун вылӧ;
волӧн, кор колӧ вӧдитчыны электричество энергия вылӧ кокньӧдӧм тарифъясӧн, сора тӧлысь 1 лунсянь тарифъяс серти, кутшӧмъясӧн вӧдитчӧны волӧн, кор колӧ вӧдитчыны электричество энергия вылӧ кокньӧдӧм тарифъясӧн, лӧддза-номъя тӧлысь 30 лун вылӧ – ыджда вылӧ, мый вевтыртӧ Коми Республикаын муниципальнӧй юкӧнъясын коммунальнӧй услугаясысь гражданаӧн мынтан дон мында вежан медпозяна (медыджыд) индексъяссӧ, кутшӧмъясӧс вынсьӧдӧма Коми Республикаса Юралысьӧн.
2. Урчитны, мый 2022 волӧн медводдза во джын вылӧ электричество энергия (вынйӧр) вылӧ кокньӧдӧм тариф вылӧ инӧдыс эм электричество энергияӧн (вынйӧрӧн) вӧдитчысьяслӧн, олысьяс да накӧд ӧткодялӧм категорияа вӧдитчысьяс кындзи, кодъясӧс индӧма тайӧ Оланпаслӧн 13 статьяын, кодъяс вӧдитчӧны электричество энергияӧн (вынйӧрӧн) «Изьва» муниципальнӧй районлӧн муниципальнӧй юкӧнса Кыдзкар, Кипиев, Няшабӧж сиктъяслӧн, Пиль Егор, Чаркабӧж, Черноборскӧй, Чика грездъяслӧн, «Чилимдін» муниципальнӧй районлӧн муниципальнӧй юкӧнса Медвежка, Новый Бор, Харъяга сикт кодь посёлокъяслӧн, Йӧрмидз, Окунев Нос, Бугаев сиктъяслӧн, Вылыс Бугаев, Крестовка, Лёждуг грездъяслӧн, «Мылдін» муниципальнӧй районлӧн муниципальнӧй юкӧнса Тимушбор сикт кодь посёлоклӧн, Куръя, Уньядін сиктъяслӧн, Волосница, Пачгин, Скаляп грездъяслӧн, «Усинск» кар кытшлӧн муниципальнӧй юкӧнса Васькин грездлӧн, «Инта» кар кытшлӧн муниципальнӧй юкӧнса Кӧтшмӧс сикт кодь посёлоклӧн, Адзвавом, Петрунь сиктъяслӧн, Роговӧй, Ягъёль грездъяслӧн, «Кулӧмдін» муниципальнӧй районлӧн муниципальнӧй юкӧнса Дзоль сиктлӧн, Габов, Канава грездъяслӧн, «Княжпогост» муниципальнӧй районлӧн муниципальнӧй юкӧнса Мещура, Сьӧдъюдор сикт кодь посёлокъяслӧн, «Удора» муниципальнӧй районлӧн муниципальнӧй юкӧнса Путшкымдін, Важгорт, Ёвкӧдж сиктъяслӧн, Выльгорт, Копты, Кӧдж, Пони Путшкымдін, Мукты грездъяслӧн, «Воркута» кар кытшлӧн муниципальнӧй юкӧнса Сивӧй Маска сикт кодь посёлоклӧн мутасъясын, кутшӧмъяс технология боксянь абу йитчӧмаӧсь Россияса ӧтувъя энергетическӧй системакӧд да технология боксянь торйӧдчӧмаӧсь электроэнергетическӧй мутас системаяскӧд.
Тайӧ юкӧнын индӧм вӧдитчысьяс серти кокньӧдъяс сетӧм вылӧ подулӧн лоӧ татшӧм условиеясӧ ӧти кадӧ кутчысьӧм:
волӧн, кор колӧ вӧдитчыны электричество энергия (вынйӧр) вылӧ кокньӧдӧм тарифъясӧн, тӧвшӧр тӧлысь 1 лунсянь электричество энергия (вынйӧр) вылӧ уполномочитӧм органӧн урчитӧм экономика боксянь подулалӧм тарифъяслӧн вевтыртӧм тарифъяс серти, кутшӧмъясӧн вӧдитчӧны электричество энергия (вынйӧр) вылӧ кокньӧдӧм тарифъясӧн вӧдитчан во водзын мунысь волӧн ӧшым тӧлысь 31 лун вылӧ;
Коми Республика мутасын электричество энергия гарантируйтысь вузалысьӧн (водзӧ – гарантируйтысь вузалысь) кокньӧдӧм тарифъяс серти тайӧ юкӧнын индӧм вӧдитчысьяслы электричество энергия (вынйӧр) вайӧм, а сідзжӧ тайӧ статьялӧн 1 юкӧнын индӧм вӧдитчысьяслы электричество энергия вайӧм.».
4. 13 статьяын:
1) «ва нуӧдысь организацияяскӧд,» кывъяс бӧрын содтыны «гарантируйтысь вузалыськӧд,» кывъяс;
2) «ва нуӧдан,» кывъяс бӧрын содтыны «энергияӧн могмӧдан,» кывъяс.
5. 14 статьяӧ содтыны татшӧм сюрӧса 3 юкӧн:
«3. Электричество энергия (вынйӧр) вылӧ кокньӧдӧм тарифъясӧн вӧдитчӧмкӧд йитӧдын гарантируйтысь вузалысьлы воштӧм чӧжӧссӧ компенсируйтӧны лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын урчитӧм сьӧм тшӧт весьтӧ гарантируйтысь вузалысьлӧн тшӧт вылӧ Коми Республикаса республиканскӧй сьӧмкудйысь сьӧм вуджӧдӧмӧн.».
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Тайӧ Оланпасса положениеяслӧн выныс паськалӧ 2022 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырлы могмӧдны тайӧ Оланпассӧ збыльмӧдӧм могысь нормативнӧй инӧда актъяс примитӧмсӧ.
Коми Республикаса Юралысь                                                            В.В. Уйба
Сыктывкар
2022 вося урасьӧм тӧлысь 22 лун
2-РЗ №
